КОМИ РЕСПУБЛИКАЛÖН КАНМУ ОЛАНIН ИНСПЕКЦИЯ ЙЫЛЫСЬ ПОЛОЖЕНИЕ
I. Панас

1. Коми Республикалӧн канму оланін инспекция (Коми Республикаса госжилинспекция) (водзӧ — Инспекция) лоӧ Коми Республикаса олöмö пöртысь власьт уполномочитӧм органöн, кодi канмусянь видзӧдӧ эмбур форма вылӧ видзӧдтӧг оланін фондӧн вӧдитчӧм да сійӧс видзӧм бӧрся, уна патераа керкаын жыръяс киын кутысьяслӧн ӧтувъя эмбур видзан правилӧясӧ кутчысьӧм бӧрся, олан жыръяс, коммунальнӧй услугаяс качестволӧн, мындалӧн да пӧрадоклӧн урчитӧм корӧмъяслы лӧсялӧм бӧрся, а сідзжӧ Коми Республика мутасын нуӧдӧ дінмусянь канму оланін бӧрся дӧзьӧр.
2. Инпекция аслас уджын мыджсьö Россия Федерацияса Оланподув, федеральнӧй оланподув оланпасъяс, федеральнöй оланпасъяс, Россия Федерацияса Президентлöн да Россия Федерацияса Веськöдлан котырлöн нормативнöй инӧда актъяс вылö, Коми Республикаса Оланподув, Коми Республикаса оланпасъяс, Коми Республикаса Юралысьлöн нормативнöй инӧда актъяс, Коми Республикаса мукӧд инӧда акт вылö, а сiдзжö тайö Положение вылö.

3. Инспекция вöчö ассьыс уджсö кыдзи ас кежас, сідзи и федеральнöй олöмö пöртысь власьт органъяскöд, Коми Республикаса канму органъяскӧд, меставывса асвеськöдлан органъяскöд, ӧтйӧза ӧтувъяскöд да мукöд организациякöд йитöд кутöмöн.

Инспекциялӧн эм мутас органъяс, кутшӧмъяс оз лоны юридическӧй кывкутысьясӧн, кодъяс збыльмӧдӧны Коми Республикаса каръясын да районъясын канму могъяс, мый пыртӧма Инспекциялӧн компетенцияӧ, тайӧ Положение дорӧ содтӧд серти.

4. Инспекция да сылысь мутас органъяс видзӧм вылӧ рӧскод могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ.

5. Инспекция лоӧ юридическöй кывкутысьöн, сылöн эм печать Коми Республикаса канму канпаса да аслас нимпасöн коми да роч кывъяс вылын, урчитöм образеца мукöд печать, штамп да бланок, Россия Федерацияса оланпастэчас серти восьтöм тшöтъяс.
6. Инспекциялӧн инпас (юридическӧй инпас): Сыктывкар, Первомай ул. ул.,  70 к.

II. Шӧр могъяс

7. Инспекция уджын шӧр могъясӧн лоӧны:

1) могмӧдны олан да комуннальнӧй услугаяс олысьяслы сетігӧн гражданалысь да канмулысь инӧд да оланпас серти интересъяс;

2) видзны эмбур форма вылӧ видзӧдтӧг оланін фонд да уна патераа керкаын жыръяс киын кутысьяслысь ӧтувъя эмбур.
Коми  Республикаса  Веськӧдлан котырлӧн 

2011 во ӧшым тӧлысь 20 лунся 595 №-а 

шуӧмысь юкӧн
